
faoliyatini yaxshilash, umrbod ta’lim olishni ragʻbatlantirish, ijobiy interaktiv 

munosabatlarni ta’minlash va konstruktiv ta’limni qoʻllab-quvvatlashdir. 

Aniqlangan cheklovlarga oʻqituvchilarning texnologiya haqida ma’lumot 

etishmasligi kiradi, AKT atrofida minimal ta’lim va oʻrganish imkoniyatlari, va 

cheklangan texnik yordam kiradi. 

Yuqoridagilardan kelib chiqib matematika oʻqituvchilari uchun 

kompyuterlardan foydalanish va oʻquv maqsadlarida AKTdan foydalanish boʻyicha 

treninglar hajmini oshirish maqsadga muvofiq bo‘ladi. Zero kelajak yoshlarimizni 

qo‘lida ekanlini unitmasligimiz kerak. 

VIDEOKUZATUV KAMERALARDAGI HARAKATLANUVCHI 

OBYEKTLARNI ANIQLASH USULLARI 

F.F.Ollamberganov (Berdaq nomidagi Qoraqalpoq davlat universiteti) 

Annotatsiya. Videotasvirdagi obyektlarni aniqlash va ularning 

xususiyatlarini aniqlash uchun ularning harakatini kuzatish tasvirlarni qayta ishlash 

va kompyuterli ko‘rish sohalari bugungi kunda keng ko‘lamda tadqiqotlar olib 

borilayotgan sohalardan sanaladi. Ushbu maqolada video tasvirlarni tahlil qilish 

bosqichlari, aniq bir harakatlanuvchi obyektlarni aniqlash. obyektlarni kadrlar yoki 

segmentlar bo‘yicha kuzatish bosqichlari tahlili va bu sohaga oid adabiyotlar sharhi 

qaraladi. Shuningdek, harakatlanuvchi obyektlarni aniqlashda qo‘llanilayotgan 

mavjud obyektlarni aniqlash va kuzatish usullari, ushbu sohadagi fundamental 

tadqiqotlar va  vizual kuzatuv usullarining qiyosiy tahlili keltirilgan. 

Kalit so‘zlar. Piksel, harakatdagi obyektlarni aniqlash, optik oqim, kamera, 

2D, 3D. 

Hozirgi davrda ko‘plab sohalarda harakatdagi obyektlarni aniqlash 

muammosi mavjud. Masalan, yo‘l harakati qoidalari buzilganligini aniqlash, ta’lim 

muassasalari yoki tashkilotlarda hodimlarni identifikatsiya qilish, odamlar gavjum 

maskanlarda qoida buzarni aniqlash va do‘konlarda mijozlar harakatlarini kuzatish. 

Respublikamizda ba’zi texnologiyalari orqali mavjud muammolardan yo‘l harakati 

qoidalari buzilganligini aniqlashda foydalanib kelinmoqda. Masalan, kundalik 

hayotimizdagi kuzatuv kameralar asnosida ishlovchi qoida buzar avtomashinani 

aniqlash uchun foydalaniladigan kameralar. Ushbu tizimlar kameradan olingan 

ma’lumotlarni qayta ishlash orqali harakatdagi obyektning traektoriyasi yoki 

svetaforning chirog‘ining rangi orqali qoida buzarni aniqlaydi.  Shu bilan birga 

raqamli tasvirlarda harakatni aniqlash tasvirni qayta ishlashdagi ko‘plab 

muammolarning asosini tashkil qiladi [3]. Har qanday raqamli kameradan olingan 

raqamli tasvir 𝑚𝑥𝑛 oʻlchamdagi butun sonli matritsani ifodalaydi[1]. Raqamli 

kameralardan olingan raqamli tasvirlarda 𝑚𝑥𝑛 oʻlchamdagi tasvir matritsasining 

har bir elementi pikselni ifodalaydi[1]. Piksellar tasvirning eng kichik birligidir.  

Haqiqiy muhitda sodir bo‘ladigan harakatlar va o‘zgarishlar raqamli 

tasvirlardagi piksellar qiymatlarining o‘zgarishiga mos keladi. Shu sababli, tasvirni 

tashkil etuvchi piksellarning yorqinlik qiymatlaridagi o‘zgarishlar ketma-ket 

raqamli tasvirlardagi harakatlarni topish uchun ishlatiladi. 

Raqamli tasvirlarda harakatni aniqlash uchun ishlab chiqilgan asosiy 

yondashuvlarni to‘rtta shaklga bo‘lish mumkin: fonni olib tashlash, kadrlar farqi, 

vaqtinchalik tasvir farqlari va optik oqim(optic flow) [4, 5].  

Fonni olib tashlash: Bu usulda kameradan olingan bo‘sh sahna tasviri mos 

yozuvlar sifatida qabul qilinadi. Keyin raqamli kameradan olingan tasvirlar mos 

yozuvlar tasviri pikselidan pikseli ayiriladi va sahnaga kirgan yoki 

harakatlanayotgan harakatlanuvchi obyekt yoki obyektlar aniqlanadi [2]. Bo‘sh 

tasvir fon sifatida ko‘rib chiqiladi, chunki unda begona narsalarsiz qo‘zg‘almas 

maydon mavjud. Tasvirga keyinroq kiradigan obyektlar ushbu fon maydonidan 

ajratiladi. Shu sababli, bu usul olib tashlash usuli deb ataladi. U mos yozuvlar tasviri 

va keyingi tasvirlar orasidagi farqlarni doimiy ravishda olishga asoslangan. Fon 

tasviri yangilanadigan ilovalar mavjud [6]. Fon rangi va oldingi obyektlar bir xil 

rangga ega bo‘lishi mumkin. Shamolda chayqalayotgan daraxtlar bilan oqayotgan 

daryoning foni butunlay tinch emas. Atrof-muhit yorug‘lik o‘zgarishlariga juda 

sezgir. Bulutlar harakati va atrof-muhit yorqinligining o‘zgarishi usulning 

ishlashiga salbiy ta’sir qiladi. 

Kadrlar farqi: Raqamli tasvirlarda harakatlanuvchi obyektlarni aniqlash 

ketma-ket ikkita raqamli tasvir orasidagi farqni hisoblash yo‘li bilan aniqlanadi [2]. 

Hisoblashda ketma-ket raqamli tasvirlarda birinchi tasvir, ikkinchi tasvirdan 

ajratiladi. Ikki tasvir ramkasi orasidagi farq o‘zgaruvchan piksellarga mos keladi. 

Hisoblash usuli oson amalga oshiriladi. Turli dinamik muhitlar uchun u yaxshi 

moslashuvchanlikka ega bo‘lishi mumkin, lekin ko‘pincha harakatlanuvchi 

obyektni aniq olish qiyin[7].  

Vaqtinchalik tasvir farqlari: Vaqtinchalik tasvir farqlariga asoslangan bir 

nechta ketma-ket tasvirlardan foydalanadi. Bu fonni olib tashlashga juda o‘xshaydi. 

Bu kadrlar farq usuli yordamida ma’lum chegara qiymatiga ega harakatlanuvchi 

obyektlarni orqali harakatlanuvchi obyektlarni aniqlaydi. Bu usul boshqa 

harakatlanuvchi obyektni aniqlash algoritmlariga nisbatan sodda va oson. Biroq, u 

juda ko‘p shovqinli dinamik sahnalarga qo‘llash uchun juda zaif va ko‘pincha ba’zi 

harakatlanuvchi obyektlarning barcha tegishli piksellarini aniqlay olmaydi[2, 8]. 

Ushbu usul obyektlarni aniqlash, murakkab sahnalarni hisoblash uchun to‘g‘ri 

kelmaydi va real vaqt rejimida qo‘llanilmaydi [8].  

Optik oqim(optic flow): Ketma-ket raqamli tasvirlarda harakatlanuvchi 

maydonlarni aniqlash uchun vaqt bo‘yicha o‘zgaruvchan harakatlarning tezlik 

vektorlarini hisoblaydi [9]. Bu harakat kamerasi ilovalarida yaxshi natijalar beradi 

[10], lekin optik oqim algoritmi hisoblash jihatidan murakkab va real vaqtda 

ilovalarda maxsus apparat yordamini talab qiladi [8].  

Tahlil qilingan usullar orqali raqamli kameralardan olingan 

videotasvirlardagi harakatlanayotgan obyektlarning traektoriyasini, holatlarini, 

emotsiyalarini va kayfiyatlarini aniqlash imkoniyatlariga ega bo‘lish mumkin. 

Ushbu usullarni ta’lim muassasalari va tashkilotlar hodimlarining emotsiyalari va 

kayfiyatlarini aniqlash uchun foydalanish mumkin. Bu orqali hodimning 

kayfiyatining uning ish samaradorligiga bog‘likgini o‘rganish imkoniyati yaratiladi. 

Xulosa qilib aytganda harakatlanuvchi obyektni ketma-ket raqamli 

tasvirlarda aniqlash, tasniflash va kuzatish uchun birinchi qadam harakatni 

aniqlashdir. Aniqlanishi kerak bo‘lgan harakatlanuvchi obyektlarning o‘lchamlari 

harakatdagi obyektning xususiyatlariga qarab farq qilishi mumkin. Juda yuqori 

aniqlikdagi kameradan olingan ketma-ket raqamli tasvirlarda obyektlarning tezlik 

vektori harakatlarini aniqlashda optik oqim algoritmi tavsiya qilinadi. 

Videotasvirdagi harakatlanuvchi obyekt yoki obyektlarni aniqlashda optik oqim 

usuli boshqa usullarga qaraganda qo‘llash uchun qulay va samarali hisoblanadi. 

MAǴLÍWMATLARDÍŃ INTELEKTUAL ANALIZI TIYKARÍNDA 

MEDICINALÍQ DIAGNOZ QOYÍW MÁSELELERI 

A.Kalbaev (Berdaq atındaǵı Qaraqalpaq mámleketlik universiteti) 

Annotatsiya. Bul izertlew jumısında medicinalıq diagnoz qoyıw máseleleri 

hám qarar qabıllawǵa járdemlesiw sistemalarınıń strukturaları, maǵlıwmatlardıń 

intelektual analizi, klasslarǵa ajıratıw, klasterlew, assosiativ qaǵıydalardı izlew 

máseleleri  keltirilip ótilgen. 

Gilt sózler: informaciya sistemaları, intelektual analiz, klasslarǵa ajıratıw, 

klasterlew. 

Búgingi kúnde programmalıq ónim islep shıǵarıw industriyasınıń rawajlanıwı 

sonı kórsetedi, keleshekti informaciyalıq texnologiyalar hám avtomatlastırılǵan 

jumıs orınlarısız kóz aldımızǵa keltire almaymız. Atap aytqanda medicina tarawın 

rawajlandırıwda da sanlı texnologiyalardıń ornı oǵada sezilmekte. Búgingi kúnge 


